
JISMONIY SHAXSLAR TOMONIDAN OLIB KIRILADIGAN TOVARLARDAN
BOJXONA TO‘LOVLARINI UNDIRISHNI TAKOMILLASHTIRISH

COBEPIIEHCTBOBAHME B3UMAHHWSA TAMOXEHHBIX ITATEXXEW C TOBAPOB,
BBO3UMBbIX ®PU3NYECKUMMU JIMITAMU

IMPROVING THE COLLECTION OF CUSTOMS PAYMENTS ON GOODS IMPORTED
BY INDIVIDUALS

IImiy rahbar: Pardayev To‘lqin Nasirovich
Bojxona instituti “Bojxona to‘lovlari va statistikasi” kafedrasi professori, i.f.d. (DSc)

Mugimov Asror Rasulovich
Bojxona instituti mustaqil izlanuvchisi

Boymirzayev Komronbek Musurmon o‘g‘li
Bojxona instituti magistratura tinglovchisi

Annotatsiya

Magolada 2021-2025-yillar ma’lumotlari asosida O‘zbekiston Respublikasida jismoniy
shaxslar uchun bojsiz olib kirish normasi (de minimis)ning amaliy ishlashi baholangan.
Rasmiylashtirilgan bojxona kirim orderlari (BKO) soni, yagona bojxona to‘lovi, rasmiylashtiruv
uchun yig‘im va fuqarolar oqimi tahlil qgilingan. Deklaratsiya intensivligi, har bir rasmiylashtirilgan
BKOga o‘rtacha to‘lov va trendlyzer chizmalari orqali postlar kesimidagi nomutanosibliklar ochib
berilgan. Tahlil natijalari asosida ushbu yo‘nalishda ilmiy asoslangan taklif va tavsiyalar ishlab
chigilgan.

Kalit so‘zlar: de minimis, bojsiz olib kirish normasi, bojxona kirim orderi, yagona bojxona
to‘lovi, deklaratsiya intensivligi, trendlyzer, jismoniy shaxslar, xavfni boshqarish, bojxona to‘lovlari,
soddalashtirish.

B cratbe Ha ocHoBe maHHbIX 3a 2021-2025 roapl olleHUBAETCA NMPAKTUYECKOE MPUMEHEHUE
HOPMbI OECTIONUTMHHOTO BBO3a i (usmdeckux nui (de minimis) B PecnyOmuke Y30ekucTaH.
[Ipoananu3upoBaHbl KOJINYECTBO OQOPMIICHHBIX TAMOXKEHHBIX IPUXOIHBIX opepoB (TI10), enunbiii
TaMOXXEHHBIM MyaTex, cOOp 3a TaMOXeHHOe O(QOpMIIEHHE M MNacCaxupornoTok. C MOMOIIbIO
MoKa3aTessi HHTEHCUBHOCTH JICKJIAPUPOBaHUs, CPEeHEro uiartexa Ha oauH odopmiennsiii TIIO u
rpapukoB Trendlyzer BbIsBIEHBI pa3iauuusi MEXIy TaMOXXEHHbIMH moctamu. Ilo pesympraram
aHanmM3a pa3paboTaHbl HAyYHO OOOCHOBaHHBIE TPEUVIOKEHUS W PEKOMEHIAIMH IO
COBEPILLIECHCTBOBAHUIO JAHHOTO HAIPaBJICHUSL.

Karwuesbie ciaoBa: de minimis, HopMa OeCONUIMHHOTO BBO3a, TAMOXKEHHBIN MPUXOIHBIN
opAep, €AMHBIM TaMOXXEHHBIH IJIaTeX, MHTEHCUBHOCTH JekinapupoBanus, Trendlyzer, ¢pusndeckue
JIMIIa, YIPaBJICHHE PUCKaMH, TAMOXKEHHBIE TUIATEXKH, YIPOIIECHHUE.

The article evaluates the practical application of the duty-free allowance for individuals (de
minimis) in the Republic of Uzbekistan based on data for 2021-2025. The study analyzes the number
of issued customs receipt orders (CRO), unified customs payment, customs clearance fee and
passenger flow. Declaration intensity, the average payment per issued CRO and Trendlyzer charts
are used to identify disparities across customs posts. Based on the results of the analysis, scientifically
grounded proposals and recommendations have been developed to improve this area.

Keywords: de minimis, duty-free allowance, customs receipt order, unified customs payment,
declaration intensity, Trendlyzer, individuals, risk management, customs payments, simplification.

Bojsiz olib kirish normasi xalgaro amaliyotda de minimis tushunchasi bilan ifodalanib, shaxsiy
ehtiyoj uchun olib kiriladigan past qiymatli tovarlarga ortigcha ma’muriy tartib-taomillarni
go‘llamaslik va bojxona resurslarini fiskal ahamiyatli hamda xavf ehtimoli yuqori holatlarga
yo‘naltirishga xizmat qiladi. Shu bois uning samaradorligi fagat undirilgan bojxona to‘lovlari hajmi
bilan emas, balki chegara o‘tkazish punktlaridagi rasmiylashtirish yuklamasi, fugarolar uchun
ma’muriy barerlar hamda bojxona nazoratining xavf profillariga muvofiq magsadli tashkil etilganlik
darajasi bilan baholanadi. Qayta ko‘rib chiqgilgan Kioto konvensiyasi va JSTning Savdoni
yengillashtirish to‘g‘risidagi bitimi ham past qiymatli jo‘natmalar bo‘yicha tartib-taomillarni
soddalashtirishni bojxona ma’muriyatchiligining muhim vositasi sifatida e’tirof etadi [1].

O‘zbekiston Respublikasida de minimis rejimini baholashda tovarning shaxsiy ehtiyoj yoki
tijorat magsadida olib kirilayotganini farglash muhim ahamiyatga ega. O‘zbekiston Respublikasining
Bojxona kodeksi shaxsiy ehtiyoj uchun va tadbirkorlik faoliyatiga mo‘ljallanmagan tovarlarni
notijorat magsaddagi tovarlar sifatida belgilaydi. 2025-yil 19-apreldagi “Ayrim turdagi tovarlarni
bojxona chegarasi orqali olib o‘tish tartibini yanada takomillashtirish chora-tadbirlari to‘g‘risida”gi
244-son Qarorda esa bojsiz olib o‘tish normalari, me’yordan ortiq qismga yagona bojxona to‘lovi
qo‘llanishi hamda tovar magsadini aniqlash mezonlari aniqlashtirilgan [2]. Mazkur maqola 2021-
2025-yillar statistikasi asosida de minimis mexanizmining amaliy ishlashini transport yo‘nalishlari,
bojxona postlari, deklaratsiya intensivligi va fiskal natijadorlik kesimida kompleks baholashga
garatilgan.

Tadgigotning amaliy asosini 2021-2025-yillar bo‘yicha BKO soni, yagona bojxona to‘lovi,
rasmiylashtiruv uchun yig‘im, post toifalari va fuqarolar harakati haqidagi statistik ma’lumotlar
tashkil etdi. Tahlilda yo‘lovchi oqimi bilan bevosita bog‘liq avto, avia va temir yo‘l yo‘nalishlari
gamrab olinib, yillar hamda yo‘nalishlar kesimida asosiy ko‘rsatkichlar hisoblandi. Deklaratsiya
intensivligi BKO sonining fugarolar soniga nisbati asosida, bir BKOga to‘g‘ri keladigan o‘rtacha
to‘lov esa jami undirilgan bojxona to‘lovlarini BKO soniga bo‘lish orqali aniglandi. Postlar
kesimidagi rasmiylashtirish intensivligi, fiskal natijadorlik va de minimis amaliyotidagi
nomutanosibliklar Trendlyzer yondashuvi asosida baholandi.

Tadqiqot natijalariga ko‘ra, jismoniy shaxslar tomonidan olib kiriladigan tovarlar bo‘yicha de
minimis mexanizmi bojxona nazoratini amalga oshirish va bojxona to‘lovlarini undirish amaliyotida
muhim tartibga soluvchi vosita sifatida namoyon bo‘lmoqda. Yo‘lovchi oqimi bilan bevosita bog‘liq
avto, avia va temir yo‘l yo‘nalishlari kesimida 2025-yilda jami undirilgan bojxona to‘lovlari 232,97
mlrd so‘mni tashkil etgan bo‘lib, shundan 216,94 mlrd so‘m. yagona bojxona to‘lovi, 16,03 mlrd.
so‘m esa rasmiylashtiruv uchun yig‘im hissasiga to‘g‘ri keladi. Biroq de minimis samaradorligini
fagat fiskal tushum hajmi bilan baholash yetarli emas. Shu bois, de minimis samaradorligini
baholashda asosiy e’tibor undirilgan to‘lovlar hajmining o‘ziga emas, balki ushbu BKOlarni
rasmiylashtirish ganday holatlar hisobiga yuzaga kelganiga qaratilishi lozim. Agar BKOlar xavf
darajasi past bo‘lgan yo‘lovchi oqimining ortiqcha rasmiylashtirilishi hisobiga shakllangan bo‘lsa, bu
mexanizm samaradorligi yetarli emasligini bildiradi. Aksincha, rasmiylashtirishlar asosan me’yordan
oshgan yoki xavf belgilari mavjud holatlarni ajratish natijasida yuzaga kelgan bo‘lsa, bu de minimis
mexanizmining maqsadli va samarali ishlayotganini ko‘rsatadi.

Jadval ma’lumotlari tahlil davrida BKO rasmiylashtiruvi va undirilgan bojxona to‘lovlari hajmi
sezilarli darajada oshganini ko‘rsatadi. Avto, avia va temir yo‘l yo‘nalishlarida BKO soni 2021-
yildagi 8 450 tadan 2025-yilda 160 512 taga yetgan, jami to‘lovlar esa 47,61 mlrd so‘mdan 232,97
mird so‘mgacha ko‘paygan. Bu holat de minimis amaliyotining fiskal gamrovi kengayganini
anglatadi. Shu bilan birga, mazkur mexanizm sifatini baholashda fagat BKO soni yoki jami tushum
emas, balki rasmiylashtirish yuklamasi, bir BKOga to‘g‘ri keladigan o‘rtacha to‘lov va xavf
profillariga asoslangan saralash natijalari ham inobatga olinishi zarur (1-jadval).

undirilgan bojxona to‘lovlari dinamikasi

1-jadval

2021-2025-yillarda Bojxona kirim orderini rasmiylashtirish orqgali jismoniy shaxslardan

. BK.O Yagona} SO E Rasmlyla§ht.|ruv Jami to‘lov, | 1 BKOga o‘rtacha
Yil soni, to‘lovi, (mlrd. uchun yig‘im, ) ¢ )

(dona) o) (mlrd. so‘m) (mlrd. so‘m) | to‘lov, (mln. so‘m)

2021 8 450 47,04 0,57 47,61 5,63
2022 | 23121 22,23 1,67 23,90 1,03
2023 | 74 408 64,79 6,05 70,85 0,95
2024 | 93 647 119,88 8,17 128,05 1,37
2025 | 160512 216,94 16,03 232,97 1,45

Manba: Bojxona qo ‘mitasi statistik ma’lumotlari asosida muallif hisob-kitoblari.

Tahlil natijasida 2021-2025-yillarda BKO rasmiylashtiruvi va jismoniy shaxslardan undirilgan
bojxona to‘lovlari hajmi sezilarli oshganini ko‘rsatadi. Tahlil davrida BKO soni 8 450 tadan 160 512
taga, jami to‘lovlar esa 47,6 mlrd. so‘mdan 233,0 mlrd. so‘mgacha ko‘paygan. Biroq 2022-yilda BKO
soni oshganiga qaramay, jami to‘lovlar kamaygani rasmiylashtirish hajmi va undirilgan to‘lovlar har
doim mutanosib harakatlanmasligini ko‘rsatadi. Shu bois de minimis samaradorligini BKO soni, jami
to‘lovlar va bir BKOga o‘rtacha to‘lov bilan birgalikda baholash zarur (1-rasm).

2021-2025-yillarda transport yo‘nalishlari bo‘yicha BKO soni va jami undirilgan bojxona to‘lovlari dinamikasi

[ BKO soni
== Jami undirilgan bojxona to‘lovlari

1-rasm. 2021-2025-yillarda BKO soni va jami undirilgan bojxona to‘lovlari dinamikasi

Jadval ma’lumotlariga ko‘ra, bojsiz olib kirish normasining amaliy ta’siri transport
yo‘nalishlari kesimida bir xil shakllanmagan. Xususan, 2025-yilda AVIA yo‘nalishida jismoniy
shaxslardan undirilgan bojxona to‘lovlari 171,35 mlrd. so‘m bilan asosiy tahlil bazasidagi jami
to‘lovlarning 73,55 foizini tashkil etgan. Avtomobil o‘tkazish punktlari 60,33 mlrd. so‘m yoki 25,90
foiz ulushga ega bo‘lgan, temir yo‘l yo‘nalishining ulushi esa 1,28 mlrd. so‘m yoki 0,55 foizdan
iborat bo‘lgan. Bu holat de minimis mexanizmining eng katta fiskal natijasi AVIA yo‘nalishida
shakllanayotganini, avtomobil o‘tkazish punktlari esa postlar kesimidagi ichki nomutanosibliklarni
aniqlash uchun muhim tahliliy maydon bo‘lib qolayotganini ko‘rsatadi (2-jadval).

2-jadval
2025-yilda transport yo‘nalishlari bo‘yicha BKO va bojxona to‘lovlari tagsimoti
. BKO soni, . TELE . Rasmlyla.sht.lruv Jami to‘lov, Ulush,
Yo‘nalish (dona) bojxona to‘lovi, uchun yig‘im, (mlrd. so‘m) % da
(mlrd. so‘m) (mlrd. so‘m) )

AVIA 100 164 161,26 10,09 171,35 | 73,55
AVTO 59 186 54,51 5,82 60,33 25,90
Tye:[‘l'r 1162 117 0,12 128| 055

Manba: Bojxona qo ‘mitasi statistik ma’lumotlari asosida muallif hisob-kitoblari.

Tahlil natijalari avtomobil o‘tkazish punktlarida deklaratsiya intensivligi sezilarli darajada
farqlanishini ko‘rsatadi. Eng yuqori ko‘rsatkich “Xo‘jayli” chegara bojxona postida gayd etilgan
bo‘lib, ushbu postda har 10 ming nafar yo‘lovchiga 883,38 ta BKO to‘g‘ri kelgan. Bu ko‘rsatkich
“Shovot” chegara bojxona postiga nisbatan gariyb 10,9 baravar, Do‘stlik postiga nisbatan esa 36
baravardan ortiq yuqoridir. Shu bilan birga, “Xo‘jayli” chegara bojxona postida jami undirilgan
bojxona to‘lovlari 2,49 mlrd so‘mni, bir BKOga to‘g‘ri keladigan o‘rtacha to‘lov esa 1,29 mln so‘mni
tashkil etgan. Demak, mazkur postdagi asosiy farg jami tushum hajmining kattaligida emas, balki
yo‘lovchi ogimiga nisbatan BKO rasmiylashtiruvi soni nihoyatda yuqori darajada jamlanganida
namoyon bo‘lmoqda. Bu holat deklaratsiya intensivligini baholashda fagat BKO soniga emas, balki
fugarolar oqimi va rasmiylashtirish sabablariga ham e’tibor qaratish zarurligini ko‘rsatadi (3-jadval).

3-jadval
2025-yilda avtomobil o‘tkazish punktlarida deklaratsiya intensivligi eng yuqori bo‘lgan
postlar
p . Fugarolar, BKO Deklaratsiya | 1 BKOga o‘rtacha | Jami to‘lov,
ost nomi . . Lol
min nafar soni intensivligi to‘lov, mln so‘m mlrd so‘m
Xo‘jayli 0,02 1921 883,38 1,29 2,49
Shovot 0,31| 2512 81,18 1,01 2,53
Sirdaryo 0,13 934 71,74 0,79 0,74
Daut-ata 0,26 | 1245 47,50 1,05 1,31
Uchqo‘rg‘on 0,72 2373 32,92 0,63 1,50
Yallama 1,15| 3458 30,15 1,94 6,70
Gulbahor 0,27 712 26,24 0,37 0,26
Kosonsoy 0,66 | 1698 25,58 1,00 1,70
Do‘stlik 524 | 12622 24,07 0,51 6,47
Olot 0,58 1198 20,72 0,76 0,91

Manba: Bojxona qo ‘mitasi statistik ma’lumotlari asosida muallif hisob-kitoblari.

Jadval ma’lumotlari avtomobil o‘tkazish punktlarida deklaratsiya intensivligi postlar kesimida
keskin farqlanishini ko‘rsatadi. Eng yuqori ko‘rsatkich “Xo‘jayli” chegara bojxona postida gayd
etilib, har 10 ming yo‘lovchiga 883,38 ta BKO to‘g‘ri kelgan; bu “Shovot” chegara bojxona postiga
nisbatan 10,9 baravar, “Do‘stlik” chegara bojxona postiga nisbatan esa 36 baravardan ortiq yuqori.
Shu bilan birga, “Xo‘jayli” chegara bojxona postida jami to‘lov 2,49 mlrd. so‘mni, bir BKOga
o‘rtacha to‘lov
1,29 mln. so‘mni tashkil etgan. Demak, mazkur postdagi asosiy xususiyat jami tushum hajmining
yuqoriligida emas, balki yo‘lovchi oqimiga nisbatan BKO rasmiylashtiruvi nihoyatda zich
shakllanganida namoyon bo‘ladi. Bunday ko‘rsatkichlarni talqin qilishda postning faoliyat rejimi,
yo‘lovchi va yuk oqimi tarkibi hamda BKO rasmiylashtirilishiga sabab bo‘lgan omillar alohida
hisobga olinishi zarur.

Trendlyzer chizmasi jadvaldagi farglarni vizual tarzda ochib beradi: har bir pufakcha bitta
avtomobil o‘tkazish punktini, uning hajmi esa shu postda undirilgan jami bojxona to‘lovlarini
bildiradi. Absissa o‘qida deklaratsiya intensivligi, ordinata o‘qida bir BKOga to‘g‘ri keladigan
o‘rtacha bojxona to‘lovi aks ettirilgan. Yaqinlashtirilgan ko‘rinishda 32 ta post tasvirlangan bo‘lib,

“Xo‘jayli” va “Shovot” chegara bojxona postlari juda yuqori intensivlik sababli kadr tashqgarisida
goldirilgan (2-rasm).

Avto yo'nalishi: 2025-yil yaginlashtirilgan Trendlyzer ko'rinishi

2 000 4 L Pufakcha hajmi — jami undirilgan bojxona to’lovlari

[ 3 Ko‘rsatilgan postlar: 32 ta | BKO: 54 753 ta
\ Kadr tashgarida: Xo'jayli va Shovot

2-rasm. 2025-yilda Avtomobil o‘tkazish punktlari bo‘yicha deklaratsiya intensivligi va
fiskal mazmunning Trendlyzer Ko‘rinishi

80

1 | Navoiy 12 | Jartepa 23 | Mingtepa

2 | Do‘stlik (Andijon) 13 | Qorasuv 24 | Oybek

3 | Yallama 14 | Gtishtko‘prik 25 | Andarxon

4 | Uchqo‘rg‘on 15 | Gulbahor 26 | Farg‘ona

5 | Sariosiyo 16 | Oq oltin 27 | Farhod

6 | Madaniyat 17 | Ozbekiston 28 | Bekobod avto
7 | Kosonsoy 18 | Malik 29 | Rishton

8 | Dovut-ota 19 | Ayritom 30 | Rovot

9 | Olot 20 | Pop 31 | So‘x

10 | Xonobod 21 | Xovosobod 32 | Do‘stlik (Xorazm)
11 | Sirdaryo 22 | S.Najimov

1zoh: Xo jayli va Shovot postlari deklaratsiya intensivligi nihoyatda yuqori bo ‘Igani sababli 3-
rasmda yaqinlashtirilgan ko ‘rinishdan tashqarida qoldirilgan.

Chizma shuni ko‘rsatadiki, yuqori deklaratsiya intensivligi har doim ham yugori fiskal natijani
anglatmaydi: ayrim postlarda rasmiylashtirish holatlari ko‘p bo‘lsa-da, bir BKOga o‘rtacha to‘lov
past shakllanadi, ayrim postlarda esa BKO soni kamrog bo‘lsa ham, har bir rasmiylashtirishning fiskal
giymati yugoriroq bo‘ladi. Shu bois de minimis samaradorligini baholashda BKO soni yoki jami
tushum bilan cheklanmay, deklaratsiya intensivligi, o‘rtacha to‘lov va postlar kesimidagi jami fiskal
natija birgalikda tahlil gilinishi lozim

Tadgiqgot natijalari de minimis mexanizmini barcha postlarda bir xil tartibda qo‘llash yetarli
emasligini ko‘rsatadi. Shu bois birinchi taklif — bojxona nazoratini postlarning real faoliyat rejimi,
yo‘lovchi oqimi, deklaratsiya intensivligi va bir BKOga to‘g‘ri keladigan o‘rtacha to‘lovdan kelib
chigib tabagalashtirishdir. Deklaratsiya intensivligi yuqori, biroq o‘rtacha to‘lov past bo‘lgan
postlarda past giymatli, shaxsiy ehtiyojga oid va xavf darajasi past tovarlar uchun oldindan elektron
baholash, tezkor hisob-kitob va soddalashtirilgan rasmiylashtirish tartiblarini kengaytirish magsadga
muvofiq.

Ikkinchi taklif — fiskal samaradorligi yuqori bo‘lgan BKOlarni aniqlashga qaratilgan xavf
indikatorlarini kuchaytirishdir. Bunda tovar giymati, bir turdagi tovarlarning takroriy olib Kirilishi,

safarlar davriyligi va shaxsning avvalgi rasmiylashtirish tarixi asosiy mezon sifatida olinishi lozim.
Bu yondashuv de minimis normasidan tijoratga yaqin maqsadlarda foydalanish ehtimolini
kamaytiradi hamda bojxona resurslarini hagigatan fiskal ahamiyatli va xavf belgilari mavjud
holatlarga yo‘naltirish imkonini beradi.

Uchinchi taklif — fugarolar uchun oldindan ma’lumot beruvchi ragamli servisni joriy etishdir.
Fuqgaro safardan oldin tovar qiymati, miqdori, transport yo‘nalishi va safarlar takroriyligini kiritib,
bojsiz olib kirish normasi qo‘llanishi yoki BKO rasmiylashtirilishi ehtimoli haqida dastlabki
ma’lumot olishi kerak. Bu chegara punktlarida noaniqlik va nizoli holatlarni kamaytiradi, xavf
darajasi past bo‘lgan fuqarolar harakatini tezlashtiradi hamda bojxona xodimlarining ish
samaradorligi oshiradi tejaydi.

To‘rtinchi taklif — BKO ma’lumotlari asosida yagona analitik bazani shakllantirishdir. Ushbu
bazada har bir BKO bo‘yicha tovarlarning qiymati, turi, takroriy olib kirish holatlari va
rasmiylashtirish sabablari aks ettirilishi lozim. Ushbu ma’lumotlar yuqori deklaratsiya intensivligi
haqiqiy xavf belgilaridan kelib chigqan holatlar bilan post faoliyatining o‘ziga xosligi sababli yuzaga
kelgan holatlarni aniq ajratishga yordam beradi.

Umuman olganda, 2021-2025-yillar statistikasi O‘zbekiston Respublikasida jismoniy shaxslar
tomonidan olib kiriladigan tovarlar bo‘yicha de minimis mexanizmi fiskal ahamiyatga ega ekanini
ko‘rsatadi. 2025-yilda yo‘lovchi ogimi bilan bevosita bog‘liq avtomobil o‘tkazil punktlari, AVIA va
temir yo‘l yo‘nalishlarida jami undirilgan bojxona to‘lovlari 232,97 mird. so‘mga yetgan. AVIA
yo‘nalishi fiskal natija bo‘yicha yetakchi bo‘lsa, avto yo‘nalishi postlar kesimidagi ichki
nomutanosibliklarni eng aniq ko‘rsatadigan segment sifatida ajralib turadi.

Magolaning asosiy xulosasi shundan iboratki, de minimis O‘zbekistonda amalda qo‘llanmoqda,
biroq uning samaradorligi yo‘nalishlar va postlar kesimida bir xil emas. Shu sababli eng maqbul
yondashuv xavf darajasi past yo‘lovchilar harakatini tezlashtirish, me’yordan oshgan, takroriy yoki
tijoratga yaqin belgilar mavjud holatlarda esa nazoratni kuchaytirishdan iborat. Ana shunda de
minimis fugarolar uchun ma’muriy yuklamani kamaytiradi, bojxona organlari resurslarini tejaydi va
davlatning fiskal manfaatlarini to‘lagonli ta’minlashga xizmat qiladi.

